
			॥ श्री गणपती आरती ॥१॥

			सुखकर्ता दुखःहर्ता वार्ता विघ्नाची ।

			नुरवी पुरवी प्रेम कृपा जयाची ।

			सर्वांगी सुंदर उटी शेंदुराची ।

			कंठी झळके माळ मुक्ताफळांची ॥१॥

			जय देव जय देव जय मंगलमूर्ती ।

			दर्शनमात्रे मनःकामना पुरती ।

			जय देव जय देव ॥धृ॥

			रत्नखचित फरा तुज गौरीकुमरा ।

			चंदनाची उटी कुंकुम केशरा ।

			हिरेजडित मुकुट शोभतो बरा ।

			रूणझुणती नुपुरें चरणी घागरिया ॥२॥

			जय देव जय देव ॥धृ॥

			माथा मुकुट मणी कानी कुंडले ।

			सोंड दोंदावरी शेंदुर चर्चिले ॥

			नागबंद सोंड-दोंद मिराविले ।

			विश्वरूप तया मोरयाचे देखिले ॥३॥

			जय देव जय देव ॥धृ॥

			चतुर्भुज गणराज बाही बाहुटे ।

			खाजयाचे लाडू करुनी गोमटे ॥

			सुवर्णाचे ताटी शर्करा घृत ।

			अर्पी तो गणराज विघ्ने वारीतो ॥४॥

			जय देव जय देव ॥धृ॥

			छत्रे चामरे तुजला मिरविती ।

			उंदीराचे वाहन तुजला गणपती ॥

			ऐसा तु कलीयुगी सकळीक पाहसी ।

			आनंदे भक्तासी प्रसन्न होसी ॥५॥

			जय देव जय देव ॥धृ॥

			ता ता धि मि किट धि मि किट नाचे गणपती ।

			ईश्वर पार्वती कौतुक पाहती ॥

			ताल मृदुंग वीणा घोर उमटती ॥

			त्यांचे छंदे करुनी नाचे गणपती ॥६॥

			जय देव जय देव ॥धृ॥

			लंबोदर पितांबर फणिवरबंधना ।

			सरळ सोंड वक्रतुंड त्रिनयना ।

			दास रामाचा वाट पाहे सदना ।

			संकटी पावावे निर्वाणी रक्षावे सुरवर वंदना ॥७॥

			जय देव जय देव ॥धृ॥

		

	
		
			॥ श्री गणपती आरती ॥२॥

			नानापरिमळ दुर्वा शेंदुर शमिपत्रे ।

			लाडू मोदक अन्ने परिपूरित पात्रें ॥

			ऐसे पूजन केल्या बीजाक्षरमंत्रे ।

			अष्टहि सिद्धी नवनिधी देसी क्षणमात्रें ॥१॥

			जय देव जय देव जय मंगलमूर्ती ।

			तुझे गुण वर्णाया मज कैसी स्फूर्ती ॥धृ॥

			तुझे ध्यान निरंतर जे कोणी करिती ।

			त्यांची सकलही पापे विघ्नेंही हरती ॥

			वाजी वारण शिबिका सेवक सुत युवती ।

			सर्वही पावती अंती भवसागर तरती ॥२॥

			जय देव जय देव ॥धृ॥

			शरणांगत सर्वस्वे भजती तव चरणी ।

			कीर्ती तयांची राहे जोवर शशितरणी ॥

			त्रैलोक्यी ते विजयी अद्‍भूत हे करणी ।

			गोसावीनंदन रत नामस्मरणी ॥३॥

			जय देव जय देव ॥धृ॥

		

	
		
			॥ श्री शंकर आरती ॥

			लवथवती विक्राळा ब्रह्मांडी माळा ।

			विषे कंठ काळा त्रिनेत्री ज्वाळा ।

			लावण्यसुंदर मस्तकी बाळा ।

			तेथुनियां जळ निर्मळ वाहे झुळझुळां ॥१॥

			जय देव जय देव जय श्री शंकरा, हो स्वामी शंकरा ।

			आरती ओवाळूं, भावार्थी ओवाळूं तुज कर्पुरगौरा ॥धृ॥

			कर्पुरगौरा भोळा नयनी विशाळा ।

			अर्धांगी पार्वती सुमनांच्या माळा।

			विभुतीचे उधळण शितिकंठ निळा ।

			ऐसा शंकर शोभे उमावेल्हाळा ॥२॥

			जय देव जय देव ॥धृ॥

			देवी दैत्यी सागर मंथन पै केले ।

			त्यामाजी अवचित हलाहल जे उठले ।

			ते त्वां असुरपणे प्राशन केले ।

			नीलकंठ नाम प्रसिद्‍ध झाले ॥३॥

			जय देव जय देव ॥धृ॥

			व्याघ्रांबर फणिवरधर सुंदर मदनारी ।

			पंचानन मनमोहन मुनिजन सुखकारी ।

			शतकोटीचे बीज वाचे उच्चारी ।

			रघुकुलतिलक रामदासा अंतरी ॥४॥

			जय देव जय देव ॥धृ॥

		

	
		
			॥ श्री देवी आरती ॥

			दुर्गे दुर्घट भारी तुजविण संसारी ।

			अनाथ नाथे अम्बे करूणा विस्तारी ।

			वारी वारी जन्म मरणाते वारी ।

			हारी पडलो आता संकट निवारी ॥१॥

			जय देवी जय देवी जय महिषासुरमर्दिनी ।

			सुरवर ईश्वरवरदे तारक संजीवनी ॥धृ॥

			त्रिभुवनभुवनी पाहता तुज ऐसी नाही ।

			चारी श्रमले परंतु न बोलवे काही ।

			साही विवाद करिता पडलो प्रवाही ।

			ते तू भक्तालागी पावसी लवलाही ॥२॥

			जय देवी जय देवी ॥धृ॥

			प्रसन्नवदने प्रसन्न होसी निजदासां ।

			क्लेशापासुनि सोडवी तोडी भवपाशां ।

			अम्बे तुजवांचून कोण पुरविल आशा ।

			नरहरि तल्लिन झाला पदपंकजलेशा ॥३॥

			जय देवी जय देवी ॥धृ॥

		

	
		
			॥ श्री विठ्ठल आरती ॥

			युगे अठ्ठावीस विटेवरी उभा ।

			वामांगी रखुमाई दिसे दिव्य शोभा ॥

			पुंडलिकाचे भेटी परब्रह्म आले गा ।

			चरणीं वाहे भीमा उद्‍धरी जगा ॥१॥

			जय देव जय देव जय पांडुरंगा ।

			रखुमाई वल्लभा राहीच्या वल्लभा पावे जिवलगा ॥धृ॥

			तुळशीमाळा गळां कर ठेवूनी कटी ।

			कांसे पितांबर कस्तुरी लल्लाटी ॥

			देव सुरवर नित्य येती भेटी ।

			गरूड हनुमंत पुढे उभे राहती ॥२॥

			जय देव जय देव ॥धृ॥

			धन्य वेणूनाद अनुक्षेत्रपाळा ।

			सुवर्णाची कमळे वनमाळा गळा ॥

			राही रखुमाई राणीया सकळा ।

			ओवाळिती राजा विठोबा सावळा ॥३॥

			जय देव जय देव ॥धृ॥

			ओवाळू आरत्या कुर्वंड्या येती ।

			चंद्रभागेमाजी सोडुनियां देती ।

			दिंड्या पताका वैष्णव नाचती ।

			पंढरीचा महिमा वर्णावा किती ॥४॥

			जय देव जय देव ॥धृ॥

			आषाढी कार्तिकी भक्तजन येती ।

			चंद्रभागेमध्ये स्नान जे करिती ॥

			दर्शन हेळामात्रे तया होय मुक्ती ।

			केशवासी नामदेव भावे ओवाळिती ॥५॥

			जय देव जय देव ॥धृ॥

		

	
		
			॥ श्री दत्त आरती ॥

			त्रिगुणात्मक त्रैमूर्ती दत्त हा जाणा ।

			त्रिगुणी अवतार त्रैलोक्यराणा ।

			नेति नेति शब्द न ये अनुमाना ।

			सुरवर मुनिजन योगी समाधी न ये ध्याना ॥१॥

			जय देव जय देव जय श्रीगुरुदत्ता ।

			आरती ओवाळिता हरली भवचिंता ॥धृ॥

			सबाह्य अभ्यंतरी तू एक दत्त ।

			अभाग्यासी कैची कळेल ही मात ।

			पराही परतली तेथे कैचा हा हेत ।

			जन्म मरणाचा पुरलासे अंत ॥२॥

			जय देव जय देव ॥धृ॥

			दत्त येऊनिया उभा ठाकला ।

			सद्‍भावे साष्टांगे प्रणिपात केला ।

			प्रसन्न होऊनी आशीर्वाद दिधला ।

			जन्म मरणाचा फेरा चुकविला ॥३॥

			जय देव जय देव ॥धृ॥

			दत्त दत्त ऐसे लागले ध्यान ।

			हारपले मन झाले उन्मन ।

			मी तूपणाची झाली बोळवण ।

			एका जनार्दनी श्रीदत्तध्यान ॥४॥

			जय देव जय देव ॥धृ॥

		

	
		
			॥ श्री श्रीराम आरती ॥

			जय देव जय देव निजबोधा रामा ।

			परमार्थे आरती, सद्भावें आरती परिपूर्णकामा ॥धृ॥

			उत्कट साधुनि शिळा सेतू बांधोनी ।

			लिंगदेह लंकापुर विध्वंसूनी ॥

			कामक्रोधादिक राक्षस मर्दूनी ।

			देहअहंभाव रावण निवटोनी ॥१॥

			जय देव जय देव ॥धृ॥

			प्रथम सीताशुद्धी हनुमंत गेला ।

			लंका दहन करूनी अखया मारीला ॥

			मारीला जंबूमाळी भुवनीं त्राहाटीला ।

			आनंदाची गूढी घेऊनियां आला ॥२॥

			जय देव जय देव ॥धृ॥

			निजबळें निजशक्ति सोडविली सीता ।

			म्हणुनी येणें झालें अयोध्ये रघुनाथा ॥

			आनंदें वोसंडे वैराग्य भरता ।

			आरति घेऊनि आली कौसल्या माता ॥३॥

			जय देव जय देव ॥धृ॥

			अनुहतध्वनी गर्जति अपार ।

			अठरा पद्में वानर करिती भुभुःकार ॥

			अयोध्येसी आले दशरथकुमर ।

			नगरीं होत आहे आनंद थोर ॥४॥

			जय देव जय देव ॥धृ॥

			सहज सिंहासनीं राजा रघुवीर ।

			सोहंभावे तया पूजा उपचार ॥

			सहजांची आरती वाद्यांचा गजर ।

			माधवदासा स्वामी आठव ना विसर ॥५॥

			जय देव जय देव ॥धृ॥

		

	
		
			॥ श्री मारुती आरती ॥

			सत्राणे उड्डाणे हुंकार वदनी ।

			करि डळमळ भूमंडळ सिंधूजळ गगनी ।

			कडाडिले ब्रह्मांड धाक त्रिभुवनि ।

			सुरवर नर निशाचर त्या झाल्या पळणीं ॥१॥

			जय देव जय देव जय श्री हनुमंता हो स्वामी हनुमंता ।

			तुमचे नि प्रसादे नभी कृतांता ॥धृ॥

			दुमदुमली पाताळें उठिला प्रतिशब्द ।

			थरथरला धरणीधर मानिला खेद ।

			कडाडिले पर्वत उड्गणउच्छेद ।

			रामी रामदासा, शक्तीचा शोध ॥२॥

			जय देव जय देव ॥धृ॥

		

	
		
			॥ श्री रामदास स्वामी आरती ॥

			ओवाळूं सद्गुरु रामदास राणा ।

			पंचहि प्राणांचा दीप लाविला जाणा ॥धृ॥

			अज्ञानतिमिरज्योति सद्गुरु उजळल्या वाती ।

			ज्ञानबोध प्रकटला तेणें प्रकाशली दीप्ती ॥१॥

			ओवाळूं सद्गुरु रामदास ॥धृ॥

			निर्गुण निरंजन ज्योति सद्गुरु रामदास ।

			दर्शन मंगलप्रद कल्याणाचा कळस ॥२॥

			ओवाळूं सद्गुरु रामदास ॥धृ॥

		

	
		
			॥ श्री ज्ञानेश्वर महाराज आरती ॥

			आरती ज्ञानराजा । महाकैवल्य तेजा ।

			सेविती साधुसंत । मनु वेधला माझा ॥

			आरती ज्ञानराजा ॥धृ॥

			लोपले ज्ञान जगीं । हित नेणती कोणी ।

			अवतार पांडुरंग । नाम ठेविलें ज्ञानी ॥१॥

			आरती ज्ञानराजा ॥धृ॥

			कनकाचे ताट करीं । उभ्या गोपिका नारी ।

			नारद तुंबरही । साम गायन करी ॥२॥

			आरती ज्ञानराजा ॥धृ॥

			प्रकट गुह्य बोले । विश्व ब्रह्मचि केलें ।

			राम जनार्दनीं । पायीं मस्तकी ठेविलें ॥३॥

			आरती ज्ञानराजा ॥धृ॥

		

	
		
			॥ श्री तुकाराम महाराज आरती ॥

			आरती तुकारामा । स्वामी सद्‍गुरुधामा ।

			सच्चिदानंद मूर्ती । पाय दाखवी आम्हा ॥धृ॥

			राघवे सागरात । पाषाण तारियले ।

			तैसे या तुकोबाचे । अभंग उदकीं रक्षीले ॥१॥

			आरती तुकारामा ॥धृ॥

			तुकिता तुलनेसी । ब्रह्म तुकासी आले ।

			म्हणूनी रामेश्वरें । चरणी मस्तक ठेविले ॥२॥

			आरती तुकारामा ॥धृ॥

		

	
		
			॥ श्री हरितालिका आरती ॥

			जय देवी हरितालिके । सखी पार्वती अंबिके ॥

			आरती ओवाळीतें । ज्ञानदिपकळिके ॥धृ॥

			हर अर्धांगी वससी । जासी यज्ञा माहेरासी ॥

			तेथें अपमान पावसी । यज्ञकुंडी गुप्त होसी ॥१॥

			जय देवी हरितालिके ॥धृ॥

			रिघसी हिमाद्रीच्या पोटी । कन्या होसी तूं गोमटी ॥

			उग्र तपःश्चर्या मोठी । आचरसी उठाऊठी ॥२॥

			जय देवी हरितालिके ॥धृ॥

			तपपंचाग्निसाधनें । धुम्रपानें अधोवदनें ॥

			केली बहु उपोषणें । शंभु भ्रताराकारणें ॥३॥

			जय देवी हरितालिके ॥धृ॥

			लीला दाखविसी दृष्टी । व्रत करिसी लोकांसाठीं ॥

			पुन्हां वरिसी धूर्जटी ॥ मज रक्षावें संकटीं ॥४।

			जय देवी हरितालिके ॥धृ॥

			काय वर्णू तव गुण । अल्पमति नारायण ॥

			मातें दाखवी चरण । चुकवावें जन्ममरण ॥५॥

			जय देवी हरितालिके ॥धृ॥

		

	
		
			॥ श्री अक्कलकोट स्वामी आरती ॥१॥

			जय देव जय देव, जय जय दत्ता अवधूता, स्वामी अवधूता ।

			अगम्य लीला स्वामी त्रिभुवनी तुझी सत्ता ॥ जय देव जय देव ॥धृ॥

			तुमचे दर्शन होता जाती ही पापे ।

			स्पर्शनमात्रे विलया जाती भवदुरिते ।

			चरणी मस्तक ठेवुनी मनी समजा पुरते ।

			वैकुंठीचे सुख नाही यापरते ॥१॥

			जय देव जय देव ॥धृ॥

			सुगंध केशर भाळी वर टोपी टिळा ।

			कर्णी कुंडल शोभती वक्षःस्थळी माळा ।

			शरणांगत तुज होतां भय पडले काळा ।

			तुमचे दास करिती सेवा सोहळा ॥२॥

			जय देव जय देव ॥धृ॥

			मानवरूपी काया दिससी आम्हांस ।

			अक्कलकोटी केला यतिवेषे वास ।

			पूर्णब्रह्म तूची अवतरला खास ।

			अज्ञानी दासास, अज्ञानी भक्तास विपरीत हा भास ॥३॥

			जय देव जय देव ॥धृ॥

			निर्गुण निर्विकार विश्व व्यापक ।

			स्थिरचर व्यापुनि अवघा उरलासी एक ।

			अनंत रूपे धरिसी करणे मायिक ।

			तुमचे गुण वर्णिता थकले विधीलेख ॥ ४ ॥

			जय देव जय देव ॥धृ॥

			घडता अनंत जन्मी सुकृत हे गांठी ।

			त्याची ही फलप्राप्ती सद्‍गुरूंच्या भेटी ।

			सुवर्णताटी भरली अमृतरस वाटी ।

			शरणांगत दासावरी करी कृपादृष्टी ॥ ५ ॥

			जय देव जय देव ॥धृ॥

		

	
		
			॥ श्री अक्कलकोट स्वामी आरती ॥२॥

			जय देव जय देव जय श्री स्वामी समर्था ।

			आरती ओवांळू चरणीं ठेवुनियां माथा ॥धृ॥

			छेली खेडेग्रामीं तूं अवतरलासी ।

			जग उद्‍धारासाठी राया तूं फिरसी ॥

			भक्तवत्सल खरा तूं एक होसी ।

			म्हणूनी शरण आलों तुझे चरणासी ॥१॥

			जय देव जय देव ॥धृ॥

			त्रैगुण परब्रह्म तुझा अवतार ।

			त्याची काय वर्णू लीला पामर ॥

			शेषादिक शिणले न लगे त्यां पार ।

			तेथें जडमूढ कैसा करूं मी विस्तार ॥२॥

			जय देव जय देव ॥धृ॥

			देवाधिदेवा तूं स्वामीराया ।

			निर्जर मुनिजन ध्याती भावे तव पाया ॥

			तुजसी अर्पण केली आपुली ही काया ।

			शरणागता तारीं तू स्वामीराया ॥३॥

			जय देव जय देव ॥धृ॥

			अघटित लीला करूनी जडमूढ उद्‍धरिले ।

			कीर्ती ऐकूनी कानी चरणीं मी लोळे ॥

			चरणप्रसाद मोठा मज हे अनुभवलें ।

			तुझ्या सुता न लगे चरणां वेगळें ॥ ४ ॥

			जय देव जय देव ॥धृ॥

		

	
		
			॥ श्री अक्कलकोट स्वामी आरती ॥३॥

			(चाल - सुखकर्ता दुःखहर्ता)

			जय देव जय देव जय स्वामीरया ।

			अक्कलकोटनिवासी स्वामी यतिवर्या ॥धृ॥

			तप्त सुवर्णापरि बा दिव्य तुझी कांती ।

			सरळ नासिका शोभे, नेत्र हिरे गमती ।

			दिव्य तुझे दर्शन दे सुजनां विश्रांती ।

			दुर्जन बघता तुजसी अष्ट दिशा पळती ॥१॥

			जय देव जय देव ॥धृ॥

			गंध केशरी शोभे तव निटिलावरती ।

			कर्णकुंडलासम ती रुद्राक्षे डुलती ।

			माला रुद्राक्षांची कंठी विलसे ती ।

			ध्यान मनोहर ऐसे बघता जन रमती ॥२॥

			जय देव जय देव ॥धृ॥

			प्रसन्न मुखचंद्राचे तव दर्शन घडतां ।

			शतजन्मांचे वाटे सार्थक होय आता ।

			अजानुबाहू मूर्ती दिव्य तुझी बघता ।

			हर्ष न माये हृदयीं, पद वंदन करिता ॥३॥

			जय देव जय देव ॥धृ॥

			प्रसाद तव करिचा कीं लाभावा म्हणुन ।

			अधिर जाहला आहे देवा भक्तगण ।

			प्रेमभरे करिती तव आरति आर्त जन ।

			दीनदयाळा सकलां द्या आशीर्वचन ॥४॥

			जय देव जय देव ॥धृ॥

		

	
		
			॥ श्री अक्कलकोट स्वामी आरती ॥४॥

			ओवाळू आरती सद्गुरु स्वामीराजाला

			समर्थ योगीराजाला ।

			करुणाघन कनवाळू धावती भक्त हाकेला ।

			स्मरता पावती भक्ताला ॥धृ॥

			ब्रह्मांडाचा नायक भक्तांसाठी भूवरी आला ।

			अक्कलकोटी वटवृक्षातळी समर्थ स्वामी रमला ॥

			भावभक्तीने लोटांगण घालू गुरु चरणाला ।

			नमन करू सद्गुरु चरणाला ॥१॥

			ओवाळू आरती ॥धृ॥

			आजानुबाहू गुरुमुर्ती केशरी गंध भाळाला ।

			कर्णी कुंडले, कमंडलू करी, कंठी रुद्राक्षमाला ॥

			हृदय मंदिरी साठवू स्वामी गुरु स्वरूपाला ।

			आठवू सद्गुरु स्वरूपाला ॥२॥

			ओवाळू आरती ॥धृ॥

			काळही कापे थरथर करिता स्वामी नाम गर्जना ।

			मिटतील चिंता सुटतील कोडी स्वामी स्वामी म्हणाना ॥

			देई कृपेची प्रचिती सद्गुरु सेवा करी जो त्याला ।

			प्रचिती सेवा करी जो त्याला ॥३॥

			ओवाळू आरती ॥धृ॥

		

	
		
			॥ श्री अक्कलकोट स्वामी समर्थांना प्रार्थना ॥

			(वृत्त - भुजंग-प्रयात)

			तुम्हा प्रार्थना नित्य स्वामी समर्था ।

			दयाळा रमो त्वत्पदीं चित्त नाथा ॥

			सदा साधुची संगती दे अनंता ।

			न बाधो मनालागी संसार चिंता ॥१॥

			(वृत्त - पृथ्वी)

			असोनि नरदेह हा प्रभु न मी तुला पूजिले ।

			जगीं मिळविता धना तुजसी नित्य दुर्लक्षिले ।

			अनाथ अति दुर्बळां कधी न साह्य मी ते केले ।

			असोनि अपराधी मी तव पदांसी आलिंगिले ॥२॥

			दयामृतघना प्रभो मजवरी करावी दया ।

			असेचि मतिमंद मी हरिल कोण माझे भया ॥

			निरंतर असावया स्मरण रे तुझे पामरा ।

			सुबुद्धी मज देई गा प्रभुवरा करोनि त्वरा ॥३॥

			तुझे चरण सेविता मज न विघ्न बाधो कदा ।

			तुझे स्मरण सर्वथा मज गमो खरी संपदा ॥

			तुझे स्वरुप दर्शनीं मन रमो प्रभो सर्वदा ।

			तुझा वरद हस्त तो मम शिरी असू दे सदा ॥४॥

			॥ श्री स्वामी समर्थ की जय ॥ ॐ तत्सत् ॥

		

	
		
			॥ श्री गजानन महाराज आरती ॥१॥

			जय जय सत्चित्स्वरूपा स्वामी गणराया ।

			अवतरलासीभूवर जड-मुढ ताराया ॥

			जय देव जय देव ॥धृ॥

			निर्गुण ब्रह्म सनातन अव्यय अविनाशी ।

			स्थिरचर व्यापून उरलें जें या जगतासी ।

			तें तूं तत्व खरोखर निःसंशय अससी ।

			लीलामात्रें धरीलें मानवदेहासी ॥१॥

			जय देव जय देव ॥धृ॥

			होऊं न देशी त्याची जाणिव तूं कवणा ।

			करुनी ‘गणि गण गणांत बोते’ या भजना ।

			धाता हरिहर गुरुवर तूंचि सुखसदना ।

			जिकडें पहावें तिकडें तूं दिससी नयना ॥२॥

			जय देव जय देव ॥धृ॥

			लीला अनंत केल्या बंकटसदनास ।

			पेटविलें त्या अग्नीवांचूनि चिलमेस ।

			क्षणांत आणिलें जीवन निर्जल वापीस ।

			केला ब्रह्मगिरीच्या गर्वाचा नाश ॥३॥

			जय देव जय देव ॥धृ॥

			व्याधी वारुन केलें कैकां संपन्न ।

			करविलें भक्तांलागीं विठ्ठल-दर्शन ।

			भवसिंधू हा तरण्या नौका तवं चरण ।

			स्वामी दासगणूचे मान्य करा कवन ॥४॥

			जय देव जय देव ॥धृ॥

		

	
		
			॥ श्री गजानन महाराज आरती ॥२॥

			जय देवा जय देवा, जय सद्गुरुनाथा ।

			आरति ओवाळू तुज, गजानना आतां ॥धृ॥

			अवतरलासी सुंदर, शेगांवक्षेत्रीं ।

			तेज विलक्षण विलसे, शशिरवि जणुं नेत्रीं ॥१॥

			पुण्यदमुदित मनोहर, सोज्वळ तव मूर्ती ।

			दर्शनलाभें होते, इच्छित फलप्राप्ती ॥२॥

			अगाध लीला तुझीया, दिगंबरा स्वामी ।

			सुखमय जीवन जगती, जे रत तव नामीं ॥३॥

			तव भजनाची गोडी, अवीट अविकारी ।

			धावा ऐकुनी येसी, होसी कैवारी ॥४॥

			मंगल मधुर सुधेसम, माहात्म्य तव गाता ।

			मिलिंदमाधव विनवी, प्रसन्न हो भक्ता ॥५॥

		

	
		
			॥ श्री निरांजन आरती ॥

			जय देव जय देव दत्ता अवधूता हो स्वामी अवधूता ।

			अगाध तुझी थोरवी प्रभू त्रिभूवनी तव सत्ता ॥धृ॥

			ब्रह्म सनातन स्वामी साक्षात गुरुदत्त ।

			चराचरी भरला सद्गुरु ओतप्रोत ॥

			गुरुलीलेचा लागे कवणा नच अंत ।

			दीनोद्धारक स्वामी, स्वामी भक्त त्राता ॥१॥

			जय देव जय देव ॥धृ॥

			गंध केशरी भाळा गळा रुळती माळा ।

			दिव्य तेज तनुवरचे दिपवितसे डोळा ॥

			वटवृक्षातळी सद्गुरु निजानंदी रमला ।

			ताप शमती, व्याधी सरती, स्वामी चरण नमिता ॥२॥

			जय देव जय देव ॥धृ॥

			आनंदमय रूप स्वामी यतीचे ।

			सुरस, सुमंगल, सुमधुर नाम योगिशांचे ॥

			नाम गर्जता उरते ना भय काळाचे ।

			करा भक्ती, घ्या प्रचिती, येई स्वामी स्मरता ॥३॥

			जय देव जय देव ॥धृ॥

		

	
		
			॥ श्री काकड आरती ॥

			स्वामी दयाळा, काकड आरती करितो भक्तीने ।

			दर्शन देई, तारून नेई प्रार्थितो विनयाने ॥धृ॥

			त्रिविध तापाने मी पोळलो गुरुराया ।

			हे षड्रिपू टपले मजला नित्य छळाया ।

			शरण तुला आलो गुरुराया काया-वाच-मने ॥१॥

			स्वामी दयाळा ॥धृ॥

			मज भोवती पडले अज्ञानाचे कडे ।

			मति कुंठीत झाली ज्ञान पडे तोकडे ।

			धावलो तुजकडे ज्ञानामृत तू पाजावे निज करे ॥२॥

			स्वामी दयाळा ॥धृ॥

			मी शिणलो थकलो सौख्यलालसे पायी ।

			गुंतलो गुंतलो मद मोहाच्या जाळी ।

			सोडवी यातूनी मजला तुज विनवितसे काकुळतीने ॥३॥

			स्वामी दयाळा ॥धृ॥

			मम देहाचे केले मी निरांजन ।

			पंचप्राण ज्योती करण्या तव अर्चन

			घे पदरी उद्धरी दयाळा कृपाकटाक्षाने ॥४॥

			स्वामी दयाळा ॥धृ॥

		

	
		
			॥ श्री नृसिंह सरस्वती आरती ॥

			नृसिंह सरस्वती गुरुरायाला ओवाळू आरती ।

			दयाघना गुरुराया द्या हो दर्शन भक्ताप्रती ॥धृ॥

			कारंजे नगरीत अंबा-माधव घरी जन्मुनी ।

			अगणित भक्तजनांना दिधलीत दत्तनाम संजीवनी ॥१॥

			सतेज कांती असीम शांती आनंदमयी गुरुमूर्ती ।

			अगणित माला रुळती गुरुच्या दंडकमंडलू हाती ॥२॥

			भगवी वसने शोभती तनुवरी गंध तिलक भाळी ।

			भस्म उटी सर्वांगी गुरुच्या स्कंधी भिक्षा झोळी ॥३॥

			वाडी गाणगपूर औदुंबरी अखंड गुरुचा वास ।

			ध्यानी मनी गुरुचिंतन करी त्या लाभे गुरु सहवास ॥४॥

			करुणाघन गुरु निजदासाकडे कृपाकटाक्षे पाहे ।

			त्रिभुवन संचारी गुरु यतिवर भक्तहृदयी राहे ॥५॥

			काया वाचा मने शरण मी तव पाया गुरुराया ।

			सद्गुरु तुमच्या स्वरूपी माझी विलीन व्हावी काया ॥६॥

			जय देव जय देव जय नृसिंह सरस्वती स्वामी गुरुमहाराज ॥

		

	
		
			॥ श्री सद्‍गुरु शंकर महाराजांची आरती ॥१॥

			जय देव श्रीगुरू शंकर महाराजा ।

			ओवाळू सच्चिदानंद योगिराजा ॥धृ॥

			अनुलक्ष लक्ष त्या वाती पाजळुनी ।

			निज अहंकार कर्पूर पेटवोनी ।

			अनहत् ध्वनीचा घंटारव करूनी ।

			ओवाळिन पुढच्या जनन मरण योनी ।

			तो भक्त निधीचा ठेवा ।

			निज भक्त अंतरी ठेवा ।

			द्या ज्ञान सुधेचा मेवा ।

			पदकमली जडो दृढ आत्मभाव माझा ॥१॥

			जय देव जय देव ॥धृ॥

			ॐकार स्फूर्तीचे जीव शीव पक्षी ।

			निज कर्म बंधने आले भववृक्षी ॥

			शिव साक्षीभूत निज सखा सतत् लक्षी ।

			जीव अष्ट कमल दली विषय फळे भक्षी ॥२॥

			मायेने त्या भुलविले ।

			सवंगडी षड्रिपू झाले ।

			शिवस्मरण कधी नच केले ।

			विषयात विसरला, परमार्थिक काजा ।

			जय देव जय देव ॥धृ॥

			जे शून्य तत्त्व ते आकारा आणिले ।

			निज शुद्‍ध तत्त्व ओंकारी भूषविले ।

			जडजीव तारण्या त्रिगुणात्मक झाले ।

			ते महतत्त्व श्री दत्तरूप नटले ।

			तद्रूप एकरस ज्योति ।

			तादात्म्यि लक्षी जन स्फूर्ति ॥

			ॐकार गुरुंची मूर्ति कैवल्य निधीचा

			ओवाळू सच्चिदानंद योगिराज ॥३॥

			जय देव जय देव ॥धृ॥

		

	
		
			॥ श्री सद्‍गुरु शंकर महाराजांची आरती ॥२॥

			आरती शंकर श्री गुरुंची ।

			करु या ज्ञानसागराची ॥धृ॥

			उजळल्या पंचप्राण ज्योती ।

			सहजचि ओवाळू आरती ।

			मिटवुनि क्षणिक नेत्र पाती ।

			हृदयी स्थित झाली गुरुमूर्ती ।

			श्री गुरु दैवत श्रेष्ठ जनी ।

			जणु का भाविकास तरणी ॥

			संस्कृति पाश, सहज करी नाश, मुक्त दासास ।

			करी करी कमधेनू आमुची ।

			करू या ज्ञानसागराची ॥१॥

			आरती शंकर ॥धृ॥

			ध्यान हे रम्य मनोहरसे ।

			ध्यान दृढ जडले नयनीसे ।

			भक्त हृदयांकाशी विलसे ।

			तेज ब्रह्मांडी फांकतसे ।

			पितांबर शोभवीत कटीला ।

			भक्त मालिका हृदय पटला ॥

			भक्तजन तारि, नेई भवतीरी, पतित उद्धरी ।

			करू नित्य सेवा चरणांची ।

			करू या ज्ञानसागराची ॥२॥

			आरती शंकर ॥धृ॥

			लक्षी जग प्रचंड निज नयनी ।

			लक्षी ब्रह्मांड हृदय भुवनी ॥

			हरिहर विधि, दत्त त्रिगुणी ।

			आठवी नित्यभुवन सुमनी ॥

			दत्तमय असे योगिराणा ।

			ॐकारिचे तत्त्व जाणा ।

			धरा दृढचरण, दास उद्‍धरण, जनार्दन शरण ।

			आस पुरवावी दासाची ।

			करू या ज्ञानसागराची ॥३॥

			आरती शंकर ॥धृ॥

		

	
		
			॥ श्री सद्‍गुरुंची आरती ॥

			अज्ञानतमे गिळिले ज्ञान तेजाला ।

			अहंकारे धर्म समूळ बुडवीला ।

			त्राहि त्राहि एकचि आरोळा झाला ।

			दीनोद्‍धरणालागी अवतार झाला ॥१॥

			जय देव जय देव सद्‍गुरु अवतारा, श्री दत्तावतारा ।

			तारक तू आम्हासी, तारक तू सकलांसी शंकर दातारा ॥धृ॥

			पुराणपुरुषा सकल धर्म आचार्या ।

			सुरवर मुनिजय सर्वां एकचि गुरुवर्या ।

			पांडुरंग आदिनाथ गुरु दत्तात्रेया ।

			अपार नामे नवला चालवि निजकार्या ॥२॥

			जय देव जय देव ॥धृ॥

			त्रिविधा गुण कर्माचे सूत्र तव अधिन ।

			तिही लोकांवरती सत्ता तव पूर्ण ।

			शरणागत कैवारी भवभय संहरण ।

			नारायणा नित्य दाखवी तव चरण ॥३॥

			जय देव जय देव ॥धृ॥

		

	
		
			॥ श्री कालभैरव आरती ॥१॥

			आरती ओवाळूं भावें, कालभैरवाला ॥

			दीनदयाळा भक्तवत्सला, प्रसन्न हो मजला ॥

			देवा, प्रसन्न हो मजला ॥धृ॥

			धन्य तुझा अवतार जगीं या, रौद्ररूपधारी ।

			उग्र भयंकर भव्य मूर्ति परि, भक्तांसी तारी ।

			काशीक्षेत्रीं वास तुझा तूं, तिथला अधिकारी ।

			तुझिया नामस्मरणें पळती, पिशाच्चादि भारी ॥

			पळती, पिशाच्चादि भारी ॥१॥

			आरती ओवाळूं भावें ॥धृ॥

			उपासकां वरदायक होसी, ऐसी तव कीर्ती ।

			क्षुद्र जीव मी अपराधांना, माझ्या नच गणती ।

			क्षमा करावी कृपा असावी, सदैव मजवरती ।

			मिलिंदमाधव म्हणे देवा, घडो तुझी भक्ती ॥

			देवा, घडो तुझी भक्ती ॥२॥

			आरती ओवाळूं भावें ॥धृ॥

		

	
		
			॥ श्री कालभैरव आरती ॥२॥

			उभा दक्षिण पंथे काळाचा काळ ।

			खङ्‍ग, चक्र वाटी हाती त्रिशुळ ॥

			गळा शोभे त्याच्या स्फटीकाची माळ ।

			आपुलीयादासाचा करतो सांभाळ ॥१॥

			जय देव जय देव जयक्षेत्रपाळा ।

			आरती ओंवाळू तूझीया मुखकमळा ॥धृ॥

			प्रथम काशिपुरी रहीवासी केला ।

			दैत्य वधावया क्रोध उपजला ॥

			काळास मर्दून निष्पाप केला ।

			काळभैरव असे नाम पावला ॥२॥

			जय देव जय देव ॥धृ॥

			पूर्वी सुवर्णाची होती सुनगरी ।

			तेथे भैरव राज आणि योगेश्वरी ॥

			रिद्धीसिद्धी त्याच्या अष्टीकानारी ।

			ध्यातो त्रिंबकराज निशिदिनी अंतरी ॥३॥

			जय देव जय देव ॥धृ॥

		

	
		
			॥ श्री कालभैरव आरती ॥३॥

			जय जय श्रीशिवकाशीविश्वेश्वरुपम् विश्वंभरा हो

			ओवाळूं आरती तुजप्रती काळभैरवेश्वराहो ॥धृ॥

			जय जय विराट पुरुषा, विराट शक्तीच्या वल्लभा हो ।

			अनंत ब्रह्मांडाच्या माळा फिरवित अससी उभा हो ।

			शशिसूर्यांच्या बिंबी तुझिया तेजांशाची प्रभा हो ।

			प्रचंड चंडप्रतापें कळिकाळाच्या वळती जिभा हो ।

			नाजळसी नाढळसी भू-जलीं अनिलीं निलांबरा हो ॥१॥

			अद्‍भुत काया, माया, अद्‍भुत वीर्याची संपत्ती हो

			पाहतां भ्रमले श्रमले कमलोद्‍भव श्रीकमलापती हो ।

			तुझिया नामस्मरणें विघ्ने शतकोटी लोपतीं हो ।

			वर्णिति शंकर-पार्वती-कार्तिकस्वामी-गण-गणपती हो ।

			निज इच्छेने करसी उत्पत्ती-स्थिती-लय संहारा हो ॥२॥

			अनंत अवतारांच्या हृदयीं जपतां गुणमालिका हो ।

			मूळपीठ-नायका प्रकटे साक्षेपें महाकालिका हो ।

			श्री अन्नपूर्णा, दुर्गा, मणीकर्णिका, गिरिबालिका हो ।

			तूंचि पुरुष-नटनारी-श्रीविधि-हरि हरतालिका हो ।

			तूं सुरतरु, भाविका, भावें ओपीसि इच्छित वरा हो ॥३॥

			जटा-मुकुट, कुंडलें, त्रिपुंड्र गंधाचा मळवटी हो ।

			रत्नखचित पादुका शोभतीं चरणींच्या तळवटी हो ।

			शंख त्रिशुळ, करकमळीं, सुगंध पुष्पांचे हार कंठी हो ।

			तिष्ठसी भक्तांसाठी अखंड भागिरथीच्या तटीं हो ।

			विष्णुदासावरी करि करुणा काशीपुर-विहारा हो ॥४॥

		

	
		
			॥ श्री कालभैरव आरती ॥४॥

			जय देव जय देव जय भैरवराया ।

			इच्छा वाटतसे बहु तुज गुण गाया ॥धृ॥

			कैलासाहुनि येणें केले सत्वर ।

			काळभैरवरूपें घेउनि अवतार ॥

			पंचक्रोशीमाजी पापाचे भार ।

			दंडुनिया भक्ताचा करिसी उद्धार ॥१॥

			जय देव जय देव ॥धृ॥

			काशीक्षेत्राचा बहु केला प्रतिपाळ ।

			म्हणुनी तुज म्हणती श्री क्षेत्रपाळ ।

			अखंड हस्तकी शोभे डमरु त्रिशूळ ।

			सर्वहि छेदन केले असुराचे कूळ ॥२॥

			जय देव जय देव ॥धृ॥

			अश्वारुढ होउनि पृथ्वीच्या वरी ।

			निजदासाचें रक्षण करिसि बहुपरी ॥

			स्वच्छंदाने येउनिया कृष्णातीरीं ।

			शरणागत नीरंजन आरती करी ॥३॥

			जय देव जय देव ॥धृ॥

		

	
		
			॥ श्री भार्गवराम आरती ॥

			जय देव जय देव जय भार्गवरामा । श्री भार्गवरामा ।

			पूर्ण ब्रह्म सनातन, त्रिभुवन विश्रामा ॥धृ॥

			भृगुकुलमंडित महारण-पंडित विजयमणी ।

			प्रसवली पुत्र चिरंजीव रुचिकात्मज रमणी ॥

			प्रचंड प्रबल प्रतापी द्विजस्वामी तरणी ।

			खद्योतवत गत केले रिपु गण अमित रणीं ॥१॥

			जय देव जय देव ॥धृ॥

			मुनि जमदग्नी आणि जननी कैवारें ।

			वधिला खळ सहस्रार्जुन रणिं सहपरिवारें ॥

			पुढें निःक्षत्रिय केलें क्षिति-तळवट सारें ॥

			जडमूढ नर उद्धरिले नामामृत-सारें ॥२॥

			जय देव जय देव ॥धृ॥

			दिधली भू कनकांबरे रत्नें द्विजवर्या ।

			परम कृपाघन तत्पर, शरणांगत कार्या ॥

			नाहीं उपमा तुझिया रामा! औदार्या ।

			तोहि नसेची तुजसम लक्ष्मी ज्या भार्या ॥३॥

			जय देव जय देव ॥धृ॥

			श्री रेणुकासन्निध दक्षिण गिरिभागा ।

			त्रिभुवन पावन निर्मळ पुण्यस्थळ जागा ॥

			वससी तेथें सन्मुनि जनमानसरंगा ।

			विष्णूदास म्हणे दे मज दर्शन भवभंगा ॥४॥

			जय देव जय देव ॥धृ॥

		

	
		
			॥ श्री भगवद्गीता आरती ॥

			जय भगवद्गीते, जय भगवद्गीते ।

			हरि-हिय-कमल-विहारिणि सुन्दर सुपुनीते ॥१॥

			कर्म-सुमर्म-प्रकाशिनि कामासक्तिहरा ।

			तत्वज्ञान-विकाशिनि विद्या ब्रह्म परा ॥२॥

			निश्चल-भक्ति-विधायिनि निर्मल मलहारी ।

			शरण-रहस्य-प्रदायिनि सब विधि सुखकारी ॥३॥

			राग-द्वेष-विदारिणि कारिणि मोद सदा ।

			भव-भय-हारिणि तारिणि परमानन्दप्रदा ॥४॥

			आसुर-भाव-विनाशिनि नाशिनि तम-रजनी ।

			दैवी सद्गुणदायिनि हरि-रसिका सजनी ॥५॥

			समता, त्याग सिखावनि, हरि-मुखकी बानी ।

			सकल शास्त्रकी स्वामिनि, श्रुतियोंकी रानी ॥६॥

			दया-सुधा बरसावनि मातु ! कृपा कीजै ।

			हरिपद-प्रेम दान कर अपनो कर लीजै ॥७॥

		

	
		
			॥ श्री कर्पूर आरती ॥

			कापूराची वात प्रभू ओवाळू तुजला ।

			देहभाव अहंकार सहजचि जाळिला ॥धृ॥

			दया क्षमा शांती ह्या उजळल्या ज्योती ।

			स्वयं प्रकाशे रूपि देखिली मूर्ती ॥१॥

			मी तू पण या काजळल्या ज्योती ।

			निजानंदे तनु पायी ओवाळिली ॥२॥

			आनंदाने भावे कापूर आरती केली ।

			पंचतत्व भाव तनु पायी अर्पियेली ॥३॥

			कापूराची वात प्रभू ओवाळू तुजला ।

			देहभाव अहंकार सहजचि जाळिला ॥धृ॥

		

	
		
			॥ प्रार्थना ॥

			घालीन लोटांगण, वंदिन चरण ।

			डोळ्यांनी पाहीन रूप तुझें ॥

			प्रेमे अलिंगन आनंदे पूजिन ।

			भावे ओवाळिन म्हणे नामा ॥१॥

			त्वमेव माता च पिता त्वमेव ।

			त्वमेव बंधुश्च सखा त्वमेव ॥

			त्वमेव विद्या द्रविणं त्वमेव ।

			त्वमेव सर्वं मम देवदेव ॥२॥

			कायेन वाचा मनसेंद्रियैर्वा ।

			बुध्यात्मना वा प्रकृतेः स्वभावात् ॥

			करोमि यद्यत्सकलं परस्मै ।

			नारायणायेति समर्पयामि ॥३॥

			अच्युतं केशवं रामनारायणं ।

			कृष्णदामोदरं वासुदेवं हरिं ॥

			श्रीधरं माधवं गोपिकावल्लभं ।

			जानकीनायकं रामचंद्रं भजे ॥४॥

			हरे राम हरे राम, राम राम हरे हरे ।

			हरे कृष्ण हरे कृष्ण , कृष्ण कृष्ण हरे हरे ॥५॥

		

	
		
			॥ मंत्रपुष्पांजली ॥

			ॐ यज्ञेन यज्ञमयजन्त देवास्तानि धर्माणि प्रथमान्यासन् । ते ह नाकं महिमानः सचंत । यत्र पूर्वे साध्याः सन्ति देवाः ॥ॐ राजाधिराजाय प्रसह्यसाहिने । नमो वयं वैश्रवणाय कुर्महे । स मे कामान् कामकामाय मह्यम् । कामेश्वरो वैश्रवणो ददातु । कुबेराय वैश्रवणाय महाराजाय नमः । ॐ स्वस्ति । साम्राज्यं, भौज्यं, स्वाराज्यं, वैराज्यं, पारमेष्ठ्यं, राज्यं, महाराज्यमाधिपत्य मयं, समन्तपर्याईस्यात् । सार्वभौमः सार्वायुष आन्तादापरार्धात् । पृथिव्यै समुद्रपर्यन्ताया एकराळिती । तदप्येषः श्लोकोऽभिगीतो मरूतः परिवेष्टारो । मरूतस्यावसन् गृहे । आविक्षितस्य कामप्रेर्विश्वेदेवाः सभासद इति ॥

